
ᑐᓐᓂᕆᔭᒃᓴᖅ ᐅᑯᓄᖓ  

ᓄᓇᕘᒥᑦ ᐆᒪᔪᓕᕆᔨᕐᔪᐋᒃᑯᑦ ᑲᑎᒪᔨᒋᔭᖏᓄᑦ  

ᐆᒧᖓ 

ᑐᑭᓯᐅᒪᔾᔪᑎᒃᓴᖅ:                      ᐃᓱᒪᓕᐆᕈᑎᒧᑦ: X

ᐃᓱᒪᒋᔭᒃᓴᖅ: ᕿᓂᖅᖢᑕ ᓄᓇᕘᑉ ᐆᒪᔪᓕᕆᔨᕐᔪᐋᖏᑕ ᑲᑎᒪᔨᖏᓐᓂᒃ (NWMB) ᐊᖏᖅᓯᓂᖏᓄᑦ ᑕᓪᓗᕈᑎᐅᑉ ᐃᒪᖓᑕ 
ᑲᓇᑕᐅᑉ ᑕᕆᐅᖓᓂ ᐱᐅᖅᓱᐋᕆᔭᑦ ᐃᓂᖓᑕ ᐊᑯᓐᓂᖅᓱᖅᑑᑉ ᐊᐅᓚᑦᑎᓂᐅᑉ ᐸᕐᓈᖓᓂᒃ ᐊᒻᒪᓗ ᑰᑕᐅᖐᑦᑐᒃᑯᑦ ᑭᒡᓕᓕᐊᖏᑦ 
ᐊᖑᓇᓱᒍᓐᓇᕐᓂᖏᑕ ᐃᓅᙱᑦᑐᑦ ᐃᓗᐊᒍᑦ ᓇᓗᓇᐃᖅᓯᒪᔪᑦ ᑭᒡᓕᓕᐊᖑᓯᒪᔪᑦ ᐃᓗᐊᓂ ᑕᓪᓗᕈᑎᐅᑉ ᐃᒪᖓᑕ NMCA. 

ᓇᑭᙶᓐᓂᖓ: 

(ᐃ) ᖃᓄᖅ ᐃᓱᒪᒋᔭᒃᓴᖅ ᐊᒃᑐᐊᓂᖃᕐᒪᖔᑦ ᐆᒪᔪᓕᕆᔨᕐᔪᐋᒃᑯᑦ ᑲᒪᒋᔭᖏᓄᑦ: 

ᑖᒃᑯᐊ ᐊᐅᓚᑦᑎᖃᑎᒌᑦ ᑲᑎᒪᔨᖏᑦ, ᐃᓄᐃᑦ-ᑲᓇᑕᐅᓪᓗ ᑲᑐᔾᔨᔪᑦ-ᐊᐅᓚᑦᑎᔨᑦ ᑲᑎᒪᔨᖏᑦ ᑖᔅᓱᒧᖓ ᑕᓪᓗᕈᑎᐅᑉ ᐃᒪᖓᑕ 
ᑲᓇᑕᐅᑉ ᑕᕆᐅᖓᓂ ᐱᐅᖅᓱᐋᕆᔭᑦ ᐃᓂᖓᓄᑦ (NMCA), ᕿᓂᖅᑐᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐊᖏᖅᓯᓂᖏᓂᒃ ᐃᓚᖏᑦ 
ᐊᑯᓐᓂᖅᓱᖅᑑᑉ ᐊᐅᓚᑦᑎᓂᐅᑉ ᐸᕐᓇᐅᑎᐊᓂᒃ (IMP) ᐊᒃᑐᐋᓂᖃᖅᑐᑦ ᓂᕐᔪᑏᓐ ᐊᐅᓚᑕᐅᓂᐊᑕ ᑲᒪᒋᔭᖏᓂᒃ (5.2.34 (ᐊ)) ᐊᒻᒪ 
ᑰᑕᐅᖏᑦᑐᒃᑯᑦ ᑭᒡᓕᖃᖅᑎᑕᐅᓂᖏᑦ ᐊᖑᓇᓱᖕᓂᕐᒧᑦ ᐃᓅᖏᑦᑐᓄᑦ (5.6.48) (ᑕᑯᓗᒍ ᐅᐃᒍᖓ I). ᐅᓇ IMP, 
ᐊᖏᖅᑕᐅᑐᐊᕈᓂ, ᐊᑐᕐᓂᐋᖅᑐᖅ ᑕᓪᓕᒪᓄᑦ ᐊᕐᕌᒍᓄᑦ, ᐊᓱᐃᓛᒃ ᑭᖑᕝᕕᖅᑕᐅᓗᓂ ᐃᓗᐃᑦᑑᔪᒧᑦ ᐊᐅᓚᑦᑎᓂᕐᒧᑦ 
ᐸᕐᓇᐆᑎᓕᐋᖑᔪᒧᑦ. 

(ᐅ) ᖃᓄᐃᒻᒪᑦ ᐃᓱᒪᒋᔭᒃᓴᖅ ᐅᓂᒃᑳᓕᐋᕆᔭᐅᓕᖅᐸ: 

ᐅᓇ IMP ᑐᓐᓂᕆᔭᖅ ᑲᑎᒪᔨᖏᓄᑦ NWMB ᐊᖏᖅᑐᒃᓴᐅᑎᑕᐅᓪᓗᓂ ᒪᓕᒃᖢᒋᑦ ᐅᑯᐊᖑᔪᑦ: 
 

• ᓄᓇᕘᑉ ᐊᖏᕈᑎᒻᒪᕆᐊ, ᐊᖏᕈᑎᐊᓛᖅ 5.2.34 (ᐊ):“ᖄᒃᑲᓐᓂᐊᑕ ᐊᐅᓚᓪᓗᐊᖅᑕᖏᑕ ᑎᑎᖅᓯᒪᔪᑦ ᐅᕙᓂ 
ᐅᖃᐅᓯᖅᑕᖅ 5.2.33, ᑖᒃᑯᐊ NWMB ᐃᓱᒪᖅᓱᕐᓗᑎᒃ ᑲᒪᒋᔭᖃᕈᓐᓇᕆᕗᑦ ᐊᐅᓚᑕᒃᓴᓂᒃ ᐊᒃᑐᐊᔪᑦ ᑲᒪᒋᔭᐅᓂᖏᓄᑦ 
ᓴᐳᒻᒥᕆᓂᕐᒧᓪᓗ ᐆᒪᔪᓄᑦ ᓇᔪᖅᐸᒃᑕᖏᑕᓗ ᓂᕐᔪᑏᓐ: (ᐊ) ᐊᖏᖅᓯᕙᒡᓗᑎᒃ ᐸᕐᓇᐅᑎᓕᐊᓂᒃ ᑲᒪᒋᔭᖃᓐᓂᕐᒧᑦ ᐊᒻᒪ 
ᓴᐳᒻᒥᔭᐅᓂᖏᓄᑦ ᑎᒃᑯᐊᖅᑕᐅᔪᑦ ᓂᕐᔪᑏᓐ ᓇᔪᕝᕕᒋᓲᖏᑦ ᐃᓚᐅᓪᓗᑎᒃ ᐃᓃᑦ ᐱᐅᖅᓱᐋᕝᕕᑦ ᐃᓂᖏᓂ, ᓄᓇᕘᑉ 
ᒥᕐᖑᐃᖅᓯᕝᕕᕋᓛᖏᑕ ᑲᓇᑕᐅᓪᓗ ᒥᕐᖑᐃᖅᓯᕝᕕᖏᒍᑦ”; 

• ᓄᓇᕘᑉ ᐊᖏᕈᑎᒻᒪᕆᐊ, ᐊᖏᕈᑎᐊᓛᖅ 5.6.48: “ᑐᙵᓪᓗᓂ ᑭᒡᓕᓯᓂᐊᖅᑕᓄᑦ ᐃᓗᐊᓂ ᐊᖏᕈᑎᐊᓛᑉ, ᑖᒃᑯᐊ 
NWMB ᐃᓄᑑᓗᑎᒃ ᐱᔪᓐᓇᕐᓂᖃᖅᑐᑐᐊᑦ ᓴᖅᑮᓂᕐᒧᑦ, ᐊᓯᔾᔩᓂᕐᒧᑦ ᐲᖅᓯᓂᕐᒥᒡᓘᓐᓃᑦ, ᖃᑯᑎᒃᑰᖓᔪᒥᒃ ᓴᖅᑭᑦᑐᓪᓗ 
ᐱᔭᕆᐋᖃᖅᑎᑦᑎᒍᑎᒃ, ᑰᑕᐅᖏᑦᑐᒃᑯᑦ ᑭᒡᓕᖃᐅᑎᓂᒃ ᐊᖑᓇᓱᒃᑕᐅᔪᓐᓇᖅᑐᓂᒃ ᐃᓗᐊᓂ ᓄᓇᕘᑉ ᓄᓇᑖᕐᕕᖓᑕ”; 
ᐊᒻᒪ;  

• ᑕᓪᓗᕈᑎᐅᑉ ᐃᒪᖓᑕ IIBA, ᐅᖃᐅᓯᖅᑕᖅ 7.3.8: “ᑕᐃᑲᓂ ᐊᐅᓚᑦᑎᖃᑎᒌᑦ ᑲᑎᒪᔨᖏᑦ ᑕᒪᒃᑭᓪᓗᑎᒃ ᐊᖏᖃᑎᒌᒃᑯᑎᒃ 
ᐃᓱᒪᓕᐋᒥᓂᒃ ᒪᓕᒃᖢᒍ ᐅᖃᐅᓯᖅᑕᖅ 5.8 ᑖᔅᓱᒪᓂ ᐊᖏᕈᑎᓕᐋᒥᒃ, ᐅᒃᑑᑎᖓ [ᐊᑯᓐᓂᖅᓱᖅᑐᖅ] ᐊᐅᑦᑎᓂᐅᑉ 
ᐸᕐᓇᐅᑖ ᑐᓂᔭᐅᓂᐊᓪᓗᓂ ᓄᓇᕘᑉ ᐆᒪᔪᓕᕆᔨᕐᔪᐋᖏᑕ ᑲᑎᒪᔨᖏᓄᑦ ᐊᖏᖅᑕᐅᓂᖓᓄᑦ ᐃᓚᒋᔭᖏᑦ ᐅᒃᑑᑕᐅᔫᑉ 
ᐊᐅᓚᑦᑎᓂᕐᒧᑦ ᐸᕐᓇᐅᑖᑕ ᐊᒃᑐᐊᓂᖃᖅᑐᑦ ᑲᒪᒋᔭᖃᓐᓂᕐᒧᑦ ᓴᐳᒻᒥᕆᓂᕐᒥᒡᓗ ᓂᕐᔪᑎᓄᑦ ᓇᔪᒐᐅᔪᒥᒃ, ᒪᓕᒃᑕᓗᓂ 
ᐊᖏᕈᑎᐊᓛᖅ 5 ᓄᓇᕘᑉ ᐊᖏᕈᑎᒻᒪᕆᐊᑕ.” 

 
ᐱᑕᖃᖏᑦᑐᖅ ᐆᒪᔪᓄᑦ ᐊᐅᓚᑦᑎᓂᕐᒧᑦ ᑭᒡᓕᓯᓂᐊᕈᑎᒃ ᐊᒃᑐᐃᒐᔭᖅᑐᓐ ᐃᓄᐃᑦ ᐱᔪ8ᓴᐅᑖᓄᑦ-ᑐᙵᔪᓂᒃ ᓴᖅᑭᑕᐅᔪᑦ ᑕᕝᕙᓂ 
ᓄᓇᕘᑉ ᐊᖏᕈᑎᒻᒪᕆᐊᓂ ᐅᒃᑑᑕᐅᕗᑦ ᐃᓗᐊᓂ IMP. ᐊᐅᓚᑦᑎᓂᕐᒧᑦ ᑭᒡᓕᓯᓂᐊᒐᑦ ᐊᒃᑐᐊᔪᑦ ᐆᒪᔪᓄᑦ (ᓲᕐᓗ ᓄᓇᙳᐊᑉ 

ᐊᒡᒍᖅᓯᒪᓂᐊᓄᑦ ᓄᖅᑲᖓᑎᑦᑎᔪᑦ ᑭᒡᓕᖃᖅᑎᑦᑎᔪᓪᓗ ᐊᖑᓇᓱᖕᓂᕐᒥᒃ ᐊᒻᒪ/ᐅᕝᕙᓗ ᐃᖃᓗᒐᓱᖕᓂᕐᒥᒃ ᐃᓅᙱᑦᑐᓄᑦ) 
ᓴᓇᔭᐅᓯᒪᕗᑦ ᐅᓄᖅᓯᒋᐊᖁᓪᓗᒋᑦ ᓂᕐᔪᑏᓐ ᓇᔪᒐᖃᕝᕕᖏᓂᓪᓗ. 
 

(ᐊ) ᐊᑐᓛᑦ ᐃᓗᓕᕆᔭᖏᑦ ᓴᖅᑭᓯᒪᔪᓪᓗ ᐊᒃᑐᐊᓂᖃᖅᑐᑦ ᐃᓱᒪᓕᐋᕆᔭᒃᓴᒧᑦ; ᐊᒻᒪᓗ  

ᑕᓪᓗᕈᑎᐅᑉ ᐃᒪᖓᑕ NMCA ᑕᕆᐅᕐᒥ ᐱᐅᖅᓱᐋᒐᖅ ᐃᓂᖓ ᐃᓂᓪᓚᖓᔪᖅ ᐅᐊᖕᓈᒍᑦ ᕿᑭᖅᑕᓂᐅᑉ ᐊᒡᒍᖅᓯᒪᓂᐊᑕ ᐊᒻᒪ 
ᐃᓚᖃᖅᖢᓂ ᐃᓚᖏᒍᑦ ᓄᓇᐅᔪᓂᒃ (ᐱᖓᓱᑦ ᐊᖏᓛᑦ ᑎᖕᒥᐊᑦ ᐃᓐᓈᕈᑦ ᐃᕙᕝᕖᑦ ᕿᑭᖅᑕᐅᒐᓪᓗ ᑐᖔᓃᑦᑐᑦ 400 ha). ᑖᓐᓇ 
ᐆᒪᔪᓄᑦ ᑭᖑᕝᕕᖅᑕᕝᕕᐅᖕᒪᑦ ᐅᖓᑖᓄᑦ ᑲᓇᖕᓇᐅᑉ ᐅᑭᐅᖅᑕᖅᑐᐊᓄᑦ ᐱᑕᖃᖅᑎᑦᑎᓗᓂ ᐊᑑᑎᖃᓪᓚᕆᒃᑐᒥᒃ ᓇᔪᕝᕕᒃᓴᖏᓂᑦ 
ᑕᒪᐃᓐᓄᐸᓗᒃ ᐅᑭᐅᖅᑕᖅᑑᑉ ᐳᐄᔨᖁᑎᖏᓄᑦ ᑕᒪᒃᑭᑲᓴᒃᖢᑎᒃ.  

ᑲᑐᔾᔭᐅᓪᓗᓂ ᐊᐅᓚᑕᐅᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓄᑦ ᑲᓇᑕᐅᓪᓗ ᒐᕙᒪᑐᖃᒃᑯᖏᓄᑦ (ᑲᓇᑕᒥ ᒥᕐᖑᐃᖅᓯᕝᕕᓕᕆᔨᑦ, 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᐊᒻᒪᓗ ᐃᖏᕐᕋᔪᓕᕆᔨᕐᔪᐋᒃᑯᑦ ᑲᓇᑕᒥ). ᐃᓄᖕᓄᑦ ᐊᒃᑐᐃᔪᓄᑦ ᐱᕚᓪᓕᐅᑎᓄᓪᓗ ᐊᖏᕈᑎᖓ 
ᐊᑎᓕᐅᖅᑕᐅᓚᐅᖅᑐ ᑖᔅᓱᒧᖓ ᑕᓪᓗᕈᑎᐅᑉ ᐃᒪᖓᑕ NMCA ᐃᓗᐊᓂ 2019, ᑭᓯᐊᓂ ᓴᖅᑭᑕᐅᓂᕆᔮ ᐃᓂᒋᔭᖓᑕ ᐊᑖᒍᑦ 
ᑲᓇᑕᒥ ᑲᓇᑕᐅᑉ ᑕᕆᐅᖓᓂ ᐱᐅᖅᓱᐋᕆᔭᑦ ᐃᓂᖏᑕ ᐱᖁᔭᖓᑕ ᓱᓕ ᐱᔭᕇᖅᓯᒪᓇᓂ. ᐊᑕᐅᓯᖅ ᐊᖅᑯᓵᒐᒃᓴᖅ ᐊᒥᐊᒃᑯᔪᖅ 
ᐱᔭᕇᖅᓯᓂᕐᒧᑦ ᓴᖅᑭᑕᐅᓂᐊᓄᑦ ᑕᓪᓗᕈᑎᐅᑉ ᐃᒪᖓᑕ NMCA ᓴᓇᔭᕆᐋᖃᓐᓂᖅ ᑖᔅᓱᒥᖓ IMP. 

ᑖᓐᓇ IMP ᑐᑭᒧᐊᕆᓂᐊᖅᑐᖅ ᑲᒪᒋᔭᐅᓂᐊᓄᑦ ᑕᓪᓗᕈᑎᐅᑉ ᐃᒪᖓᑕ NMCA ᐊᑯᓐᓂᐊᑕ ᐃᓗᐃᑦᑑᔫᑉ ᖁᓕᓄᑦ-ᐊᕐᕌᒍᓄᑦ 
ᐊᐅᓚᑦᑎᓂᐅᑉ ᐸᕐᓇᐅᑖ ᓴᓇᔭᐅᕙᓪᓕᐊᑎᓪᓗᒍ ᐃᓗᐊᒍᑦ ᑕᓪᓕᒪᐃᑦ ᐊᕐᕌᒍᑦ ᓴᖅᑭᑕᐅᓚᐅᖅᑎᓪᓗᒍ NMCA. ᓴᓇᔭᐅᓂᖓ 
ᓯᕗᓕᐅᕆᔭᐅᓯᒪᕗᖅ ᐅᑯᓄᖓ ᐸᕐᓇᐃᔨᑦ ᑲᑎᒪᔨᕋᓛᖏᑦ, ᐃᓚᖃᐅᖅᑐᖅ ᑭᒡᒐᖅᑐᐃᔨᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, 
ᐊᑕᐅᓯᖅ ᑭᒡᒐᖅᑐᐃᔨ ᑲᓇᑕᒥ ᒥᕐᖑᐃᖅᓯᕝᕕᓕᕆᔨᑦ, ᐊᑕᐅᓯᕐᓗ ᑭᒡᒐᑦᑐᐃᔪᖅ ᓄᓇᕘᑉ ᒐᕙᒪᒃᑯᖏᓐᓂᒃ. ᑖᓐᓇ IMP ᓴᖅᑭᓯᒪᔪᖅ 
ᒪᓕᒃᖢᒋᑦ ᐅᖃᐅᓯᖏᑦ ᐊᖏᔫᔪᒥᒃ ᑐᓴᕋᓱᐊᓐᓂᑦᑎᓐᓄᑦ ᐊᒃᑐᐊᔪᓂᒃ ᓄᓇᓕᐆᔪᓂᒃ, ᐊᒻᒪᑦᑕᐅᖅ ᐃᓚᐅᖃᑕᐅᓂᓖᑦ ᑭᒃᑯᓕᒫᓂᓪᓗ, 
ᐊᑯᓐᓂᖏᑕ ᐊᕐᕌᒍᑦ 2018 – 2025. ᑖᒃᑯᐊ ᓄᓇᓖᑦ ᐊᒃᑐᐊᓂᓖᑦ ᑖᔅᓱᒥᖓ ᑕᓪᓗᕈᑎᐅᑉ ᐃᒪᖓᑕ NMCA ᐊᐅᓱᐃᑦᑐᖅ (Grise 
Fiord), ᖃᐅᓱᐃᑦᑐᖅ (Resolute), ᐃᒃᐱᐊᕐᔪᒃ (Arctic Bay), ᒥᑦᑎᒪᑕᓕᒃ (Pond Inlet), ᐊᒪᓗ ᑲᖏᖅᑐᒑᐱᒃ (Clyde River). 

ᑖᓐᓇ IMP ᐃᓚᖃᖅᑐᑦ ᑕᐅᑐᙳᐊᕆᔭᒥᒃ, ᐊᐅᓚᑦᑎᓂᕐᒧᑦ ᑕᑯᒃᓴᕈᕋᓱᒃᑕᖏᓂᒃ ᐊᒻᒪ ᑐᕌᒐᓂᒃ, ᓄᓇᙳᐊᑉ ᐊᒡᒍᖅᓯᒪᔭᖏᓄᑦ 
ᐸᕐᓇᒃᑕᐅᓯᒪᔪᖅ ᓴᐳᒻᒥᕆᓂᕐᒧᑦ ᐱᐅᖅᓱᐋᖃᓐᓂᒻᒥᓪᓗ ᑕᓪᓗᕈᑎᐅᑉ ᐃᒪᖓᑕ ᐆᒪᔪᖃᕝᕕᖏᓂᒃ ᐱᖅᑯᓯᓖᓪᓗ ᐊᑐᖅᑕᕕᓂᖏᑕ 
ᕿᒻᒪᑯᖏᑦ ᐃᑲᔪᖅᓱᐃᓪᓗᑎᒃ ᑲᔪᓰᓐᓇᖅᑐᒥᒃ ᐊᑐᖅᑕᐅᓂᖓᓄᑦ ᐃᒃᐱᒋᔭᖃᕋᓱᒃᖢᑎᒃ ᐃᓄᐃᑦ ᐱᔪᓐᓇᐅᑎᖏᓂᒃ. ᑕᐅᑐᖑᐊᒐᖓ 
ᐅᓂᒃᑳᖃᖅᖢᓂ ᑕᑯᔪᒪᔭᖓᓂᒃ ᓯᕗᓂᑦᑎᒍᑦ ᑕᓪᓗᕈᑎᐅᑉ ᐃᒪᖓᑕ NMCA ᐃᒻᒪᖄ 15-20 ᐊᕐᕋᒍᓂᒃ. ᐊᐅᓚᑦᑎᓂᕐᒧᑦ 
ᑕᑯᒃᓴᕈᕋᓱᒃᑕ ᐊᖏᔫᓪᓗᑎᒃ ᓴᖅᑭᓐᓇᓱᒃᑕᑦ ᐊᐅᓚᓂᓕᒫᖓᒍᑦ ᑖᓐᓇ IMP, ᐊᒃᑐᐊᔪᓂᒃ ᑐᕌᒐᖃᖅᖢᑎᒃ ᑎᒃᑯᐋᖅᓯᒪᓂᖅᓴᑦ ᐊᒻᒪ 
ᕿᒥᕐᕈᔭᒃᓴᑦ ᖃᓄᑎᒋ ᓯᕗᒧᓕᕐᒪᖔᑦ ᑕᑯᒃᓴᕈᕋᓱᒃᑕᖏᓄᑦ. ᓵᙵᔭᖃᓪᓗᐊᑕᖅᑐᑦ ᓴᓇᔭᐅᕙᓪᓕᐊᔪᒧᑦ ᕿᒥᕐᕈᐃᔾᔪᑎᓪᓗ ᓴᓇᔾᔪᑎᖏᑦ 
ᐊᐅᓚᓂᕆᔭᐅᓲᓪᓗ ᓴᐳᒻᒥᕆᔭᖃᕋᓱᒃᑐᑦ ᐃᓕᖅᑯᓯᖓᓄᑦ ᐱᖅᑯᓯᒃᑯᓪᓗ ᐊᑐᖅᓯᒪᔭᐅᔪᓂᒃ ᐃᓗᐊᓂ ᑕᓪᓗᕈᑎᐅᑉ ᐃᒪᖓᑕ; 
ᓴᐳᒻᒥᕆᓗᒋᑦ ᐃᓄᐃᑦ ᐱᔪᓐᓇᐅᑎᖏᑦ ᐱᔫᒥᓴᕐᓗᒋᓪᓗ ᓄᓇᓖᑦ ᖃᓄᐄᙱᑦᑎᐊᓐᓂᖏᑦ, ᐃᑲᔪᖅᓱᕐᓗᒋᑦ ᑲᑐᔾᔭᐅᔪᑦ ᖃᐅᔨᓵᖃᓐᓃᑦ 
ᐅᔾᔨᖅᓴᐃᔾᔪᑎᖏᓪᓗ, ᐊᒻᒪ ᑭᒃᑯᓕᒫᑦ ᐅᓗᕆᐋᓇᔾᔭᐃᑯᑎᖏᑦ ᐊᑐᑦᑎᐋᖅᑎᑕᐅᓗᑎᒃ. ᐊᒡᒍᖅᓯᒪᔪᓂᒃ ᐸᕐᓈᖓ ᓴᖅᑮᔪᖅ ᑐᕌᒐᖓᑕ 
ᐊᐅᓚᑦᑎᔨᖏᑕ ᐊᔾᔨᒌᖏᑦᑐᓄᑦ ᐃᓗᒋᔭᖓᑕ ᑕᓪᓗᕈᑎᐅᑉ ᐃᒪᖓᑕ NMCA. ᐊᒡᒍᖅᑕᖃᓐᓂᖅ ᐅᓂᒃᑳᓕᒃ ᖃᓄᐃᑦᑐᑦ ᐱᔭᒃᓴᕆᔭᑦ 
ᐊᑐᒐᒃᓴᐅᓂᖏᑕ ᐃᓗᐊᓂ ᐃᓂᐅᔫᑉ, ᖃᖓᒃᑯᑦ ᐊᑐᕈᓐᓇᓐᓂᖏ, ᐊᑖᒍᓪᓗ ᓇᓪᓕᐊᒃ ᑭᒡᓕᓯᓂᐊᒐᐃᑦ. ᐱᓗᐊᖅᑐᒥᓪᓗ, ᑖᓐᓇ 
ᐊᒡᒍᖅᓯᒪᔭᓄᑦ ᐸᕐᓇᐅᑖ ᓴᖅᑮᖃᑦᑕᖅᑐᖅ ᐃᓂᒋᔭᒃᑯᑦ ᐅᓪᓗᒋᔭᖏᒍᓪᓗ ᑭᒡᓕᓯᓂᐋᕈᑎᓂᒃ ᓴᐳᒻᒥᔪᑦ ᑕᕆᐅᑉ ᓯᑯᖓᓂᒃ, ᐃᓂᐅᔪᑦ 
ᐊᓐᓂᕆᔭᑦ ᓄᓇᓕᖕᓄᑦ ᐊᒻᒪᓗ ᐊᑐᓛᖑᔪᑦ ᓂᕐᔪᑎᖏᑦ ᓲᕐᓗ ᑐᒑᓖᑦ, ᖃᐅᓪᓗᖅᑖᓐ ᕿᓚᓗᒐᖏᑦ, ᐊᐃᕖᑦ ᑕᕆᐅᓪᓗ ᑎᖕᒥᐊᖏᑦ. 
ᐃᓄᐃᑦ ᐱᔪᓐᓇᐅᑎᒧᑦ-ᑐᙵᔪᑦ ᐊᖑᓇᓱᖕᓃᑦ ᐱᖅᑯᓯᑐᖃᒃᑯᓪᓗ ᐊᑐᖃᑦᑕᓐᓃᑦ ᓱᕐᕌᑎᑕᐅᓇᑎᒃ IMP ᑭᒡᓕᓯᓂᐊᖅᑕᖏᓄᑦ. 
ᑭᓯᐊᓂ, ᐃᓚᖏᑦ ᐊᒡᒍᖅᓯᒪᔪᑦ ᐊᔪᖅᑎᑦᑎᕗᑦ ᐊᒻᒪ/ᐅᕝᕙᓗ ᓄᖅᑲᖓᑎᑦᑎᕗᑦ ᓂᕿᒃᓴᐅᖏᑦᑐᓂᒃ ᐃᖃᓗᒐᓱᓐᓂᕐᒥᒃ, ᑮᓇᐅᔭᓕᐊᑦ 
ᐃᖃᓗᒐᓱᖕᓂᕐᒥᒃ, ᐊᒻᒪᓗ ᐊᖑᓇᓱᖕᓃᑦ, ᒥᑭᒋᐊᕐᓃᑦ ᑲᑎᖅᓱᐋᖃᓐᓃᓪᓗ ᐃᓅᙱᑦᑐᓄᑦ ᓇᓪᓕᐊᑐᐃᓐᓇᒃᑯᑦ ᐊᕐᕌᒍᓕᒫᒧᑦ ᐅᕝᕙᓗ 
ᑕᖅᑭᖏᒍᑦ ᒪᓕᒃᑕᖃᖅᑐᒥᒃ. ᐊᒡᒍᖅᓯᒪᖓ ᐊᕕᒃᑐᖅᓯᒪᒋᓪᓗᓂ ᓯᑯᖃᖅᑑᑉ ᐊᒡᒍᖅᓯᒪᓂᐊᑕ ᐸᕐᓇᐅᑖᓄᑦ ᐃᒪᐃᓐᓇᕐᒥᓪᓗ ᑕᖅᑭᖏᑦ 
ᐊᑐᖅᑕᐅᓪᓗᑎᒃ, ᑭᒡᒐᖅᑐᐄᓇᓱᐊᖅᑐᖅ ᓴᖅᑭᑕᐅᕙᓐᓂᖏᑕ ᐊᕕᒃᓯᒪᓂᖏᑦ ᑕᖅᑮᑦ ᐃᓕᖅᑯᓯᖏᑦ. 

(ᐱ) ᓇᓚᐅᑦᑖᖅᑕᑦ ᐅᓪᓗᖁᑎᖏᑦ ᐊᑐᕆᐋᖃᖅᑕᕗᑦ ᐅᖃᐅᓯᒃᑯᑦ ᐅᓂᒃᑳᕆᓗᒍ ᐃᓱᒪᓕᐅᕆᔭᒃᓴᖅ (ᐃᓚᐅᓇᑎᒃ 
ᐊᐱᖅᑯᑏᓐ/ᐅᖃᖃᑎᒌᓐᓂᐅᔪᑦ).  

ᑭᒡᒐᖅᑐᐃᔨᑦ ᕿᑭᖅᑕᓂᒃᑯᓐᓂ ᐊᒻᒪᑦᑕᐅᖅ ᑲᓇᑕᒥ ᒥᕐᖑᐃᖅᓯᕝᕕᓕᕆᔨᖏᓂᑦ ᓴᖅᑮᓚᖅᑐᓐ ᐃᒻᒪᖄ 45 ᑎᑭᓪᓗᒍ 60 ᒥᓂᑦᓯᑦ 
ᐅᓂᒃᑳᓕᐊᖓᓂᒃ ᐊᑭᙵᒃᑯᑦ ᓴᖅᑭᔮᖅᑎᑦᑎᓗᑎᒃ (ᐅᐃᒍᓯᒪᔪᖅ) ᐊᑐᐃᓐᓇᖃᖅᑐᖅ ᐃᓗᓕᑯᓘᔭᖏᓂᒃ ᖃᓄᖅ ᐊᐅᓚᑦᑎᔨᖏᑦ 

ᐸᕐᓈᖃᖅᓯᒪᓂᖏᓄᑦ ᐊᐅᓚᔾᔭᒃᑕᐅᓯᒪᔪᒃᑯᑦ, ᑕᐅᑐᙳᐊᕈᑎ ᐊᑯᓐᓂᖅᓱᖅᑑᑉ ᐊᐅᓚᑦᑎᒥᐅᑉ ᐸᕐᓇᐅᑎᖓᒥᒃ (ᓲᕐᓗ, ᑕᐅᑦᑐᒐᕗᑦ, 
ᑕᑯᒃᓴᕈᕋᓱᒃᑕᕗᑦ, ᓄᓇᖓᑕᓗ ᐊᒡᒍᖅᑐᖅᓯᒪᓂᖏᑦ), ᑭᓱᓪᓗ ᓴᖅᑭᓯᒪᓂᖏᑕ ᑐᓴᕆᐋᕋᓱᒃᑕᑦᑎᒍᑦ. 

ᑐᓴᕆᐋᕋᓱᐊᕐᓂᖅ: 

ᐅᑯᐊ ᑭᖑᓂᐊᓃᑦᑐᑦ ᓇᐃᒡᓕᒋᐊᖅᓯᒪᔪᑦ ᑐᓴᕋᓱᐊᓐᓂᕕᓂᑦᑎᓐᓂᒃ ᑲᒪᒋᓯᒪᔭᕗᑦ ᐊᑯᓐᓂᐊᑕ 2018 ᑎᑭᖢᒍ 2025 ᓴᖅᑮᔾᔪᑎᕗᑦ 
ᐊᑯᓐᓂᖅᓱᖅᑑᑉ ᐊᐅᓚᑦᑎᓂᕐᒧᑦ ᐸᕐᓇᐅᑎᐅᑉ ᑖᔅᓱᒧᖓ ᑕᓪᓗᕈᑎᐅᑉ ᐃᒪᖓᑕ NMCA. ᑐᓴᕋᓱᐊᕐᓂᕐᒧᑦ ᐅᓂᒃᑳᕗᑦ (ᐅᐃᒍᔭᖅ) 
ᑕᑯᒃᓴᐅᑎᑦᑎᕗᖅ ᐃᓗᐃᑦᑑᔪᒥᒃ ᖃᓄᐃᑦᑑᓂᖓᑕ ᑕᓪᓗᕈᑎᐅᑉ ᐃᒪᖓᑕ ᐸᕐᓇᐃᔨᑦ ᑲᑎᒪᔨᕋᓛᖏᑕ ᑐᓴᕋᓱᐊᕐᓂᖏᑦ ᐃᓄᖕᓂᒃ, 
ᑲᑐᔾᔨᖃᑎᑦᑎᓐᓂᒃ, ᐃᓚᐅᖃᑕᐅᔪᑦ, ᐊᒻᒪ ᑲᓇᑕᒥ ᑭᒃᑯᓕᒫᖑᔪᓂᒃ ᑲᑎᒪᓂᒃᑯᑦ, ᐃᓕᓴᐅᑎᓐ ᑲᑎᒪᓂᒃᑯᑦ, ᑭᒃᑯᓕᒫᓄᑦ ᒪᑐᐃᖓᔪᑦ, 
ᐊᒻᒪᓗ ᓄᓇᓕᖕᓂ ᓴᖅᑭᑎᑕᐅᓯᒪᔪᒃᑯᑦ ᕿᑎᕋᖅᑐᒥᒃ ᐃᓂᖃᓐᓂᑰᓪᓗᑎᒃ ᓴᓇᔭᐅᓇᓱᖕᓂᐊᓄᑦ ᐊᑯᓐᓂᖅᓱᖅᑑᑉ ᐊᐅᓚᑦᑎᓂᕐᒧᑦ 
ᐸᕐᓇᐅᑖᓂᒃ ᑐᓴᓚᐅᖅᑕᑦᑎᒍᑦ ᑐᓴᕆᐋᕋᓱᖕᓂᖃᖅᖢᑕ, ᐱᖃᓯᐅᔾᔨᔪᖅ ᓱᓕᖕᒪᖔᑕ ᑐᓴᖅᓯᒪᔭᕗᑦ ᓄᓇᓕᐅᔪᓂᒃ. 

• 2018 - 2019 ᓄᓇᓕᓐᓂ ᑐᓴᕆᐋᕋᓱᐊᕐᓃᑦ: ᑐᓴᕋᓱᐊᕐᓂᕗᑦ ᐃᓚᖃᖅᖢᓂ ᓄᓇᓕᖕᓂᑦ ᐊᐅᓱᐃᑦᑐᖅ, ᖃᐅᓱᐃᑦᑐᖅ, 
ᐃᒃᐱᐊᕐᔪᒃ, ᒥᑦᑎᒪᑕᓕᒃ ᐊᒻᒪᓗ ᑲᖏᖅᑐᒑᐱᒃ ᑐᑭᓯᐅᒪᔾᔪᑎᓂᒃ ᐊᕝᕗᖅᖢᑕ ᑭᓱᒥᒃ ᐃᓗᓕᖃᖁᔭᐅᓂᖓ IMP. ᑖᒃᑯᐊ 
ᐸᕐᓇᐃᔨᑦ ᑲᑎᒪᔨᕋᓛᖏᑦ ᑲᑎᖃᑎᖃᖅᖢᑎᒃ ᕼᐋᒪᓚᒃᑯᑦ ᑲᑎᒪᔨᖏᓐᓂᒃ, ᐊᖑᓇᓱᒃᑐᓕᕆᔨᑦ ᑎᒥᖏᓂᒃ ᐊᓯᖏᓪᓗ ᓄᓇᓖᑦ 
ᑎᒥᖁᑎᒋᔭᖏᑦ ᐃᓚᖃᖅᖢᑎᒃ ᑭᒃᑯᓕᒫᓄᑦ ᑐᑭᓯᑎᑦᑎᓇᓱᐊᕈᑏᓐ ᑲᑎᒪᓂᐅᔪᓂᒃ. 158 ᐃᓄᐃᑦ ᐅᐸᒍᑎᓪᓗᑎᒃ ᑖᒃᑯᓄᖓ 
ᑐᓴᕆᐊᕋᓲᑎᑦᑎᓐᓄᑦ. ᐸᕐᓇᐃᔨᑦ ᑲᑎᒪᔨᕋᓛᖏᑦ ᐊᑐᖅᖢᑎᒃ ᑐᓴᖅᑕᒥᓂᒃ ᐃᓚᐅᖅᖢᓂᔾᔪᒃ ᐃᓗᐊᓄᑦ IMP ᑎᑎᖅᑲᖏᑕ.  

• 2018 - 2019 ᐃᓚᐅᓂᖃᖅᑐᓂᒃ ᐃᓚᐅᑎᑦᑎᓃᑦ: ᐃᓚᐅᓂᖃᖅᑐᑦ ᐳᓚᕋᑎᑦ ᐅᒥᐊᕐᔪᐊᖏᒍᑦ, ᐅᓯᑲᖅᑕᖅᑏᓐ ᐅᒥᐊᕐᔪᐊᒃᑯᑦ, 
ᐅᔭᕋᖕᓂᐊᖅᑏᓐ, ᐳᓚᕋᑦᑐᓕᕆᔨᓪᓗ ᑭᒡᒐᖅᑐᐃᔨᖏᑦ ᑲᑎᖃᑎᒋᓪᓗᒋᑦ, ᐊᒻᒪ ᒐᕙᒪᐅᙱᑦᑐᑦ ᑎᒥᖏᑦ, ᖃᐅᔨᓴᖅᑎᒻᒪᕇᑦ 
ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᓪᓗ, ᐅᓂᒃᑳᕝᕕᐅᓪᓗᑎᒃ, ᑲᑎᒪᖃᑎᒋᔭᐅᓪᓗᑎᒃ, ᐃᓕᓴᐅᑎᒃᑯᓪᓗ ᑲᑎᒪᓂᖅᑎᒍᑦ. 68 
ᐃᓚᐅᖃᑕᐅᓂᓖᑦ ᑲᑐᔾᔨᔨᖏᑦ ᐅᐸᒍᑎᓪᓗᑎᒃ 16-ᓄᑦ ᐃᓚᐅᑎᑦᑎᓂᕐᒧᑦ ᓴᖅᑭᑕᑦᑎᓐᓂᒃ. ᑎᑎᖅᑲᐃ ᐃᑭᐊᖅᑭᕕᒃᑯᓪᓗ 
ᑎᑎᕋᖅᑕᓐ ᐱᔭᐅᒋᓪᓗᑎᒃ ᐃᓚᐅᖃᑕᐅᔪᓂᒃ. ᑐᓴᖅᑕᕗᑦ ᐃᓗᐊᒍᑦ ᐃᓚᐅᑎᑦᑎᓂᒃᑯᑦ ᐅᐃᒍᔭᐅᓪᓗᑎᒃ ᐃᓗᐊᓄᑦ IMP. 

• ᒫᔾᔨ 2024 ᓄᓇᓕᓐᓂ ᑐᓴᕆᐋᕋᓱᐊᕐᓃᑦ: ᐸᕐᓇᐃᔨᑦ ᑲᑎᒪᔨᕋᓛᖏᑦ ᐊᐅᓪᓛᓚᐅᖅᑐᑦ ᑕᓪᓕᒪᓄᑦ ᓄᓇᓕᖕᓄᑦ ᐊᒃᑐᐊᓂᓖᑦ 
ᑕᓪᓗᕈᑎᐅᑉ ᐃᒪᖓᑕ NMCA ᐅᓂᒃᑳᕆᐊᖅᑐᖅᖢᑎᒃ ᐃᓗᓕᓄᑦ IMP ᑲᒪᒋᔭᖃᖅᖢᑎᒡᓗ ᓄᓇᓖᑦ ᐃᓱᒫᓘᑎᖏᑦ ᓯᕗᓕᐋᖏᑦ 
ᓈᒻᒪᒃᑐᒥᒃ ᓴᖅᑭᑕᐅᓯᒪᒐᓗᐊᕐᓂᖏᓄᑦ. ᑲᑎᒪᓃᑦ ᐃᓚᖃᓚᐅᖅᑐᑦ ᕼᐋᒻᒪᓚᒃᑯᑦ ᑲᑎᒪᔨᒡᖏᓂᒃ, ᐊᖑᓇᓱᒃᑐᓕᕆᔨᑦ ᑎᒥᖏᓂᒃ, 
ᓄᓇᓖᑦ ᓄᓇᓕᕆᔨᕋᓛᑦ ᑲᑎᒪᔨᕋᓛᖏᓂᒃ, ᐱᖃᓯᐅᑎᓪᓗᒋᓪᓗ ᓇᐅᑦᑎᖅᓱᖅᑏᓐ (ᐃᓄᐃᑦ ᐸᖅᑭᔨᖏᑦ) ᐅᓪᓗᓄᑦ ᒪᕐᕉᖕᓄᑦ 
ᐊᑐᓂ ᓄᓇᓕᐅᔪᓂᒃ. ᐅᓐᓄᖓᒍᑦ ᒪᑐᐃᖓᔪᒥᒃ ᐅᓂᒃᑳᕆᔭᖃᖅᖢᑕ ᐊᑐᓂ ᓄᓇᓕᐅᔪᓂᒃ ᐃᓄᓕᒫᓅᖓᔪᑦ. ᑲᑎᖢᒋᑦ 103 
ᐃᓄᐃᑦ ᐅᐸᒍᑎᓚᐅᖅᑐᑦ ᑲᑎᒪᓂᑦᑎᒍᑦ. ᑐᓴᕋᓱᐊᓐᓂᑦᑎᒍᑦ, ᑖᒃᑯᐊ ᐸᕐᓇᐃᔨᑦ ᑲᑎᒪᔨᕋᓛᖏᑦ ᐱᖃᓯᐅᑎᓪᓗᑎᒃ ᖄᒃᑯᓐᓂᐊᒍᑦ 
ᑐᑭᓯᐅᒪᔾᔪᑎᓂᒃ ᐊᕐᓂᕆᔭᓄᑦ ᓴᐳᒻᒥᖁᔭᐅᒻᒥᔪᑦ (ᓲᕐᓗ, ᐱᔪᓐᓇᐅᑎᓐ, ᐱᖅᑯᓯᑦ, ᓂᕐᔪᑏᓐ) ᐊᒻᒪᑦᑕᐅᖅ ᐅᓗᕆᐋᓇᐅᑎᔪᓄᑦ 
ᐊᓐᓂᕆᔭᖏᓄᑦ ᐃᓗᐊᓄᑦ ᑕᓪᓗᕈᑎᐅᑉ ᐃᒪᖓᑕ NMCA (ᓲᕐᓗ, ᐃᓱᒫᓘᑎᒋᔭᑦ ᓇᖕᒥᓂᖃᖅᑐᓐ ᐅᒥᐊᕐᔪᐋᕋᓛᓂᒃ ᐊᒻᒪᓗ 
ᐳᓚᕋᑎᓐ ᐅᒥᐊᕐᔪᐊᖏᑕ ᖃᓄᐄᓕᐅᕐᓂᕕᓂᖏᑦ ᐊᒃᑐᐃᔭᖏᓄᓪᓗ, ᐃᓱᒫᓘᑎᒋᔭᑦ ᐱᓕᕆᔪᓐᓇᓂᖏᓄᑦ ᐅᐸᒍᑎᒋᐊᒃᓴᖅ 
ᑭᒃᑯᓕᒫᓄᑦ ᐅᓗᕆᐋᓇᐅᑎᔪᓂᒃ ᐅᕙᑎᒧᓪᓘᓐᓃᑦ ᓱᕈᐃᓕᖅᑐᓄᑦ). ᑖᒃᑯᐊ ᐸᕐᓇᐃᔨᑦ ᑲᑎᒪᔨᕋᓛᖏᑦ ᐊᑐᖅᖢᑎᒃ ᓴᖅᑭᑕᓂᒃ 
ᐋᖅᑭᒋᐊᒃᑲᓐᓂᖅᖢᒋᑦ ᖃᓄᖅ ᑕᑯᒃᓴᕈᕋᓱᒃᑕᖏᑦ ᑐᕌᖅᑕᖏᓪᓗ ᐊᒻᒪᓗ ᐊᒡᒍᖅᓯᒪᓂᕐᒧᑦ ᑐᕌᖓᔪᑦ ᐃᓗᐊᓂ ᐱᒋᐊᕐᖓᐅᑦ IMP. 
ᑖᒃᑯᐊ ᐸᕐᓇᐃᔨᑦ ᑲᑎᒪᔨᕋᓛᖏᑦ ᑐᓂᔭᐅᓚᐅᕆᕗᑦ ᐅᖃᐅᓯᒃᓴᓂᒃ ᐱᐅᓯᒋᐊᕆᔾᔪᑎᑦ ᑕᐅᑐᙳᐊᒐᖏᑕ ᑎᑎᕋᖅᓯᒪᓂᖓᓄᑦ. 

 
• ᓄᕕᐱᕆ 2024 - ᔮᓐᓄᐊᕆ 2025 ᓄᓇᓕᓐᓂ ᑐᓴᕆᐋᕋᓱᐊᕐᓃᑦ: ᑭᒡᒐᖅᑐᐃᔨᖏᑦ ᐸᕐᓇᐃᔨᑦ ᑲᑎᒪᔨᕋᓛᖏᑕ ᐊᐅᓪᓛᖅᖢᑎᒃ 

ᑕᓪᓕᒪᓄᑦ ᓄᓇᓕᐅᔪᓄᑦ ᐊᒃᑐᐊᓂᓖᑦ ᑖᔅᓱᒧᖓ ᑕᓪᓗᕈᑎᐅᑉ ᐃᒪᖓᑕ NMCA ᓱᓕᓂᖏᓄᑦ ᓄᑖᕈᖅᑕᕕᓃᑦ ᑭᖑᓂᐊᑕ 
ᑎᑎᖅᓯᒪᔪᕕᓂᕐᓄᑦ ᐃᓗᐊᓂ ᐱᒋᐊᕐᖓᐅᑎᐅᑉ IMP ᓴᖅᑭᓯᒪᔪᑦ ᑭᖑᓂᐊᑕ ᒫᔾᔨ 2024 ᓄᓇᓕᓐᓂ ᑐᓴᕆᐊᓐᓂᕕᓂᖏᓄᑦ, 
ᑲᑎᑕᐅᒃᑲᓐᓂᖅᖢᑎᒃ ᕼᐋᒻᒪᓚᖏᑦ, ᐊᖑᓇᓱᒃᑐᓕᕆᔨᖏᑦ ᐊᒻᒪᑦᑕᐅᖅ ᓇᐅᑦᑎᖅᓱᖅᑎᖏᑦ. 51 ᐃᓄᖏᑦ ᑲᑎᒪᖃᑕᐅᓪᓗᑎᒃ 
ᑕᕝᕘᓇ ᑲᑎᒪᓂᒃᑯᑦ. ᓄᓇᓖᑦ ᐃᓄᖏᑦ ᐊᐱᖅᑯᑎᖃᐅᖅᖢᑎᒃ ᐅᖃᐅᓯᒃᓴᓂᓪᓗ ᑭᓯᐊᓂ ᑕᑯᔭᐃᓐᓇᕆᓪᓗᒍ ᓈᒻᒪᒃᓴᕆᓪᓗᑎᒃ 
ᐱᒋᐊᕐᖓᐅᑦ IMP ᑎᑎᕋᖅᓯᒪᓂᖏᓂᒃ, ᐱᕕᖃᓕᖅᑎᑕᐅᓪᓗᑎᒃ ᐸᕐᓇᐃᔨᑦ ᑲᑎᒪᔨᕋᓛᖏᑦ ᓅᒋᐊᓐᓂᕐᒧᑦ ᑭᒃᑯᓕᒫᓄᑦ 
ᐃᓚᐅᓂᖃᖅᑐᓄᓪᓗ ᑐᓴᕆᐊᕋᓲᑎᓄᑦ.  

 
• 2025 ᑭᒃᑯᓕᒫᓄᑦ ᐃᓚᐅᑎᑦᑎᓂᖅ: ᐃᓚᐅᑎᑦᑎᓂᖅ ᐃᑭᐊᖅᑭᕕᒃᑯᑦ ᐊᑐᐃᓐᓇᐅᓪᓗᓂ ᔫᓂ 23-ᒥ ᔪᓚᐃ 21-ᒧᑦ. ᐱᒋᐊᕐᖓᐅᑦ 

IMP ᓴᖅᑭᔮᖅᑎᑕᐅᓪᓗᓂ ᐃᓄᒃᑎᑐᑦ, ᖃᓪᓗᓈᑐᑦ ᐊᒻᒪ ᐅᐄᕕᑎᑦ ᐅᕘᓇ parks.canada.ca. ᓴᖅᑭᑕᐅᒋᓪᓗᓂ ᓄᓇᓖᑦ 
ᐃᑭᐊᖅᑭᕕᐊᒍᑦ ᕙᐃᔅᐳᒃᑎᒍᑦ (@ParksCanadaNunavut, @ParksCanada, @QikiqtaniInuit @GovofNunavut), X-ᑯᑦ 
(@ParksCanNunavut), ᐊᒻᒪᑦᑕᐅᖅ ᐃᑭᐊᖅᑭᕕᐊᒍᑦ ᑐᓴᕋᓱᐋᓐᓃᑦ ᑲᓇᑕᒥᐅᑕᓄᑦ. ᐱᒋᐊᕐᖓᐅᑦ IMP ᐃᑭᐊᖅᑭᕕᖓ 
ᐅᐸᒃᑕᐅᓪᓗᓂ 258-ᓄᑦ ᖃᓪᓗᓈᑎᑐᑦ ᐊᒻᒪᓗ 25-ᓄᑦ ᐃᓄᒃᑎᑐᑦ. ᑭᒃᑯᓕᒫᖑᔪᑦ ᑎᑎᕋᖁᔭᐅᓪᓗᑎᒃ ᖃᕆᓴᐅᔭᐅᑉ 

ᑎᑎᕋᕝᕕᐊᒍᑦ. ᐊᑕᐅᓯᑐᐊᖅ ᐅᖃᐅᓯᖃᖅᑐᖅ ᓇᒃᓯᐅᔾᔨᓪᓗᓂ. ᐋᖅᑭᒋᐊᖅᑕᐅᓚᐅᖏᑦᑐᖅ ᑎᑎᕋᖅᓯᒪᓂᖓ ᑭᖑᓂᐊᑕ 
ᑭᒃᑯᓕᒫᑦ ᑐᓴᕆᐊᕐᕕᐅᓂᖏᓄᑦ.  

 
• 2025 ᐃᓚᒋᔭᐅᔪᓄᑦ ᐃᓚᐅᑎᑦᑎᓂᖅ: ᐊᑯᓐᓂᐋᑕ ᒪᐃ 22 ᐋᒡᒐᓯ 1-ᒧᑦ, 86 ᐃᓚᒋᔭᐅᓂᓖᑦ ᑲᑐᔾᔨᔨᑦ ᐃᓚᐅᖃᑕᐅᓪᓗᑎᒃ, 

ᐱᖃᓯᐅᑎᓪᓗᒋᑦ ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ. ᐊᑐᓂ ᑐᓂᔭᐅᓪᓗᑎᒃ ᓇᓕᖅᑲᖏᓂᒃ ᐱᒋᐊᕐᖓᐅᑦ IMP. ᑲᑎᒪᓪᓗᑎᒃ 
ᑭᒡᒐᖅᑐᐃᔨᖏᓂᒃ ᐅᔭᕋᖕᓂᐊᖅᑏᓐ, ᐅᓯᑲᖅᑕᖅᑏᓐ, ᐳᓚᕋᑦᑐᓕᕆᔩᓐ, ᐊᒻᒪ ᐃᖃᓗᒐᓱᒃᑏᓐ ᓴᓇᔪᓕᕆᔨᖏᓐᓂᒃ. ᑭᖑᓂᐊᒍᑦ 
ᑲᑎᒪᖃᑎᒋᔭᐅᒃᑲᓐᓂᖅᖢᑎᒃ ᑲᑐᔾᔨᖃᑎᒌᖏᑦ ᐅᑭᐅᖅᑕᖅᑐᒥ ᐊᐅᓪᓚᐅᔾᔨᔩᑦ ᐳᓚᕋᑎᓄᑦ ᐅᒥᐊᕐᔪᐊᒃᑯᑦ ᐊᐅᓪᓚᔾᔨᔨᒋᓲᖏᑦ 
ᐊᒻᒪ ᓄᓘᔮᑉ ᓴᕕᕋᔭᒃᓴᓕᕆᔨᖏᑦ ᑎᒥᖓᑦ. ᒐᕙᒪᐅᖏᑦᑐᑦ ᑎᒥᖏᑦ ᐃᓕᓐᓂᐋᖅᓯᒪᔾᔪᐊᖅᑐᓪᓗ ᑐᙵᓱᒃᑎᑕᐅᓪᓗᑎᒃ 
ᐅᖃᐅᓯᒃᓴᖃᕈᑎᒃ ᑎᑎᖅᑲᑎᒍᑦ ᒪᑐᐃᕐᕕᐅᓪᓗᑎᒃ. ᑲᑎᖢᒋᑦ 125 ᐅᖃᐅᓯᒃᓴᑦ ᑎᑎᕋᐅᓯᐅᓪᓗᑎᒃ ᐃᓚᐅᓂᖃᖅᑐᓕᒫᓂᒃ. 
ᑭᖑᓂᐊᒍᑦ, ᐸᕐᓇᐃᔨᑦ ᑲᑎᒪᔨᕋᓛᖏᑦ ᐊᑐᓕᖁᔨᓚᐅᖅᑐᑦ ᐊᓯᔾᔨᐅᑎᒐᓛᓂᒃ ᑎᑎᕋᖅᓯᒪᓂᖓᓄᑦ IMP. 

 
• 2025 ᓄᓇᓕᖕᓂ ᖃᐅᔨᒋᐊᕐᓂᕗᑦ: ᓯᕗᓂᐊᑕ ᐸᐃᑉᐹᑎᒍᑦ ᐊᓯᔾᔨᖅᑕᐅᓚᐅᖅᑎᓐᓇᒍ ᐃᓚᐅᖃᑕᐅᔪᓂᒃ ᓴᖅᑭᑕᑦ ᑐᓴᕆᐊᕈᑎᒥᒃ 

ᐃᓗᐊᓄᑦ IMP, ᐸᕐᓇᐃᔨᑦ ᑲᑎᒪᔨᕋᓛᖏᑦ ᖃᐅᔨᒋᐊᖅᖢᑎᒃ ᐊᑐᓂ ᓄᓇᓕᐅᔪᓂᒃ ᑕᓪᓕᒪᑦ ᐊᒃᑐᐊᓂᓖᑦ ᑕᓪᓗᕈᑎᐅᑉ ᐃᒪᖓᑕ 
NMCA-ᖓᓄᑦ. ᕼᐋᒻᒪᓚᖏᑕ ᑲᑎᒪᔨᖏᑦ ᐊᖑᓇᓱᒃᑐᓕᕆᔨᓪᓗ ᑲᑎᒪᔨᖏᑦ ᓄᓇᓕᒋᔭᐅᔪᓂᒃ ᑎᑎᖅᑲᒃᑯᑦ ᑎᑎᕋᕐᕕᐅᓪᓗᑎᒃ 
ᓴᖅᑮᔪᑦ ᐊᓯᔾᔨᖅᑕᐅᓇᓱᒃᑐᓂᒃ ᐊᑐᓕᖁᔭᐅᓂᐊᖅᑐᓂᒃ. ᒪᑐᐃᖅᓯᕕᐅᒋᓪᓗᑎᒃ ᑲᑎᒪᖃᑎᖃᕈᒪᒍᑎᒃ ᐅᖃᐅᓯᖃᓪᓗᑎᒡᓗ ᑖᒃᑯᐊ 
ᐊᓯᔾᔨᖅᑕᐅᓇᓱᒃᑑᑉ ᐃᓗᓕᖏᓄᑦ ᓵᖓᔭᖃᕐᓗᑎᒃ ᐸᕐᓇᐃᔨᑦ ᑲᑎᒪᔨᕋᓛᖏᓂᑦ, ᐊᐱᖅᑯᑎᒥᓂᒃ ᓴᖅᑮᓗᑎᒃ, ᐊᒻᒪᓗ ᑖᒃᑯᐊ 
ᐊᓯᔾᔨᕈᒪᔭᖏᑦ ᐋᖅᑭᒋᐊᕈᑎᖏᓄᑦ. ᓄᓇᓖᑦ ᐃᓱᒫᓘᑎᓂᒃ ᓴᖅᑮᔭᖃᓚᐅᙱᑦᑐᑦ ᐅᒃᑑᑎᓕᐊᖑᔪᓂᒃ ᐊᓯᔾᔨᒐᒃᓴᓄᑦ. ᑕᐃᒪᐃᒻᒪᑦ, 
ᐊᓯᔾᔨᖅᑕᐅᓕᓚᐅᖅᐳᖅ ᑎᑎᕋᖅᓯᒪᓂᖓ ᐅᐃᒍᔭᐅᓪᓗᑎᒃ. 

 
ᑭᓇᒃᑯᓐᓂ ᐃᓚᐅᑎᑦᑎᓚᐅᖅᐱᑕ: 

ᑐᓴᕋᓱᐊᕐᓂᕐᒧᑦ ᐅᓂᒃᑳᖓ (ᐅᐃᒍᓯᒪᔪᖅ) ᓴᖅᑮᔭᖃᖅᑐᖅ ᐃᓗᐃᑦᑑᔪᒥᒃ ᐅᓂᒃᑳᕆᔭᓂᒃ ᑕᓪᓗᕈᑎᐅᑉ ᐃᒪᖓᑕ ᐸᕐᓇᐃᔨᑦ 
ᑲᑎᒪᔨᕋᓛᖏᑦᑕ ᑐᓴᕋᓱᐊᕐᓂᕕᓂᖏᓂᒃ ᐃᓄᖕᓄᒃ, ᑲᑐᔾᔨᔨᖏᓄᑦ, ᐃᓚᐅᖃᑕᐅᓂᓕᖕᓄᑦ, ᐊᒻᒪᓗ ᑲᓇᑕᒥ ᑭᒃᑯᓕᒫᕆᔭᓄᒃ 
ᖃᑎᒪᓂᒃᑯᑦ, ᐃᓕᓴᐅᑎᓐ ᑲᑎᒪᓂᖏᒍᑦ, ᑭᒃᑯᓕᒫᓄᑦ ᐅᓂᒃᑳᕝᕕᖏᓄᑦ, ᓄᓇᓕᓐᓂᓗ ᓴᖅᑭᑕᐅᓯᒪᔪᒃᑯᑦ ᕿᑎᕋᖅᑐᒥᒃ 
ᐃᓂᖃᓐᓂᑰᓪᓗᑎᒃ ᓴᓇᔭᐅᓇᓱᖕᓂᐊᓄᑦ ᐊᑯᓐᓂᖅᓱᖅᑑᑉ ᐊᐅᓚᑦᑎᓂᕐᒧᑦ ᐸᕐᓇᐅᑖᓂᒃ ᑐᓴᓚᐅᖅᑕᑦᑎᒍᑦ ᑐᓴᕆᐋᕋᓱᖕᓂᖃᖅᖢᑕ, 
ᐱᖃᓯᐅᔾᔨᔪᖅ ᓱᓕᖕᒪᖔᑕ ᑐᓴᖅᓯᒪᔭᕗᑦ ᓄᓇᓕᐅᔪᓂᒃ. 

ᐊᐃᕆᓕ 24-ᒥ, ᐊᐅᓚᑦᑎᖃᑎᒌᑦ ᑲᑎᒪᔨᖏᑦ ᐱᖁᔨᕗᖔᕈᒻᒥ ᐊᓂᒍᐃᑎᑦᑎᓪᓗᑎᒃ ᐊᖏᖅᑕᖃᕈᒪᓪᓗᑎᒃ ᑭᖑᓪᓕᖅᐹᑉ 
ᑎᑎᕋᖅᓯᒪᔭᖏᓂᒃ ᐸᕐᓇᐅᑦ IMP-ᒥᒃ. ᐃᓚᒋᖃᓯᐅᑎᓪᓗᒍ ᐊᐅᓚᓂᕆᔭᖓᑕ, ᕿᑭᖅᑕᓂᒃᑯᑦ ᐱᖃᓯᐅᑎᓪᓗᑎᒃ ᐊᖏᖅᑕᐅᓂᕐᒥᒃ 
ᑕᕝᕙᙵᑦ ᐃᒪᖅ, ᐅᖃᐅᔾᔨᖅᓱᐃᔨᑦ ᑲᑎᒪᔨᕋᓛᑦ ᕿᑭᖅᑕᓂᒃᑯᓐᓄᑦ ᐃᓚᒋᔭᖏᑦ ᑲᑎᒪᔨᒋᔭᐅᔪᑦ ᓄᓇᓕᒋᔭᖏᑕ ᕿᑭᖅᑖᓘᑉ 
ᐊᒃᑐᐊᓂᖃᖅᑐᑦ ᑕᓪᓕᒪᓄᑦ TINMCA ᓄᓇᓕᖏᓂᑦ.  

ᐊᑐᓕᖁᔭᐅᓯᒪᔪᖅ 

ᐸᕐᓇᐃᔨᑦ ᑲᑎᒪᔨᕋᓛᖏᑦ ᐊᑐᓕᖁᔨᕗᑦ ᐊᖏᖅᑕᐅᖁᔨᓪᓗᑎᒃ ᐊᑯᓐᓂᐊᒍᑦ ᐊᐅᓚᑦᑎᔾᔪᑎᐅᑉ ᐸᕐᓈᖓᓂᒃ ᑲᑎᒪᔨᖏᓂᒃ NWMB.  

ᐸᕐᓇᒃᑕᖅ ᐅᑯᓄᖓ: 
ᑕᓪᓗᕈᑎᐅᑉ ᐃᒪᖓᑕ NMCA IMP ᐸᕐᓇᐃᔨᑦ ᑲᑎᒪᔨᕋᓛᖏᑦ 
ᓗᐊᕋᓐᑦ ᔪᓇᐆᑦ, ᒐᕙᒪᑐᖃᒃᑯᑦ ᑲᓇᑕᒥ (ᑲᓇᑕᒥ ᒥᕐᖑᐃᖅᓯᕝᕕᓕᕆᔨᑦ) 867-222-1102 laurent.jonart@pc.gc.ca  
ᒥᓯᐅᓪ ᓕᑉᓛᓐᒃ-ᕼᐊᕙᐅᑦ, ᓄᓇᕘᑉ ᒐᕙᒪᖏᓂᑦ 867-975-7700 mleblanc-havard1@gov.nu.ca  
ᔪᕙᓐ ᓯᒥᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ jsimic@qia.ca  
ᔭᔅᑎᓐ ᐳᓪᓗ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ jfbuller@dryasconsulting.ca  
 
ᐅᓪᓗᖓ: ᐊᐃᕆᓕ 28, 2026 
 
 
ᐃᓚᔭᒐᖅ 
ᐅᐃᒍᖓ I: ᐃᖃᓗᒐᓱᒃᑐᓐᓄᑦ ᑐᓗᕈᑎᓖᑦ ᑕᑯᔭᒃᓴᖓ 
  

mailto:laurent.jonart@pc.gc.ca

mailto:jfbuller@dryasconsulting.ca

ᐅᐃᒍᖓ I: ᐃᖃᓗᒐᓱᒃᑐᓐᓄᑦ ᑐᓗᕈᑎᓖᑦ ᑕᑯᔭᒃᓴᖓ 

